
12015-2016 eta 2016-2017 ikasturteetako Goizeko Zaintza Zerbitzuagatiko diru laguntza

Ugarotarrak guraso elkartearen kudeaketapean dagoen Goizeko Zaintza zerbitzuak 2015-2016
eta 2016-2017 ikasturteetan udal diru laguntzarik jaso ez duela kontuan izanik eta zerbitzu
honek herritarrei ekartzen dien onuraz jabetuta, udaleko ordezkariek Ugarotarrak guraso
elkarteko zuzendaritzako kideekin 2017ko irailaren 19an bilera bat izan zuten bi ikasturte
hauetan izandako defizitaren aurrean erabaki bat hartzeko. Herrian dugun eskola bakarrak
zerbitzu hau eskaintzearen garrantziaz jabetuta eta gurasoek egiten duten ahalegin ekonomikoa
egiaztatuta, jarduera hau diruz laguntzea erabaki zen. Bertan bildutakoek hartutako erabakiaren
arabera, Ugarotarrak guraso elkarteak bi ikasturte hauetan izandako ohiko eta ezohiko ikasle
kopuruak, izandako diru sarrerak eta zaintza eta material gastuak adierazten dituzten txostenak
aurkeztu zizkion udalari. Udalak, txosten horiek aztertuta, Goizeko Zaintzak erakarritako
defizitaren %75 diruz laguntzeko konpromisoa hartu zuen.

2015-2016 ikasturteko Goizeko Zaintza zerbitzuak 1.463,73 € defizita izan zuen, eta 2016-2017
ikasturtekoak, berriz, 2.090,58 €. Bi ikasturte horietako Goizeko Zaintza zerbitzuaren defizita
3.554,31 €-koa da.

Horrela bada, ditudan eskuduntzak erabiliz, zera

EBAZTEN DUT:
BAKARRA: Ugarotarrak guraso elkarteari 2015-2016 eta 2016-2017 ikasturteetan eskaini duen
Goizeko Zaintza zerbitzuagatik, bi ikasturte horietan izandako defizitaren %75 diru laguntza

izaeran ematea. Diru laguntza honen zenbatekoa 2.665,73 € izango da, eta Ugarotarrak guraso
elkartearen kontu korrontean sartuko da.

Elekironikoki sinatuta

